
[6] De iure sculteti in tribus iudiciis. 
 
Scultetus eciam habet tria iudicia legalia in anno, unum in Epiphania aut die sequenti, 
secundum tercia feria post conductum Pasce, tertium feria secunda post festum 
Sancte Trinitatis. Post hec disponit sua iudicia continue ad duas ebdomadas. Si dies 
iudicialis evenerit ad diem celebrem, bene potest diem unam aut duas post diem 
celebrem iudicium suum disponere. [k. 67ra] Iudicium sculteti nemo potest hominum 
indicere, nisi scultetus solus vel preco, nec suus famulus. Quodsi scultetus in domo 
non fuerit et si criminale nephas exortum fuerit, cives statuant unum iudicem pro 
crimine manifesto. Scultetus eciam debet habere legalitatem a domino terre et cum 
eo debet esse feodatus et verum suum feodum esse debet. Insuper liber esse debet et 
legittime natus de terra. 

